Laafere gberi sébe

Kiteni nyeni yi?ele kie né nigbe taa, wi we lakoli n1?.

Wil ne wi yaa sari we sa”a baara n de.

A wi yaa wi ké 11?8 kaa ni we, wi naa wi coni wéli we.

Kiteni kadonwo naa pe ye Kipedeni we, wire ye lakoli ni.

Cengée 6 cengé cangl?otaanni Kipedeni n€ pen Kiteni kirugi,

gii pe tenme baa lakoliti?e ni g¢, wi n€ péni ki juu né tie Kiteni n&.

Kiteni conino bele pe picapile ye 1¢: Nafaan nig nagabigele ye gele Kufongo né Kipari,
Kicaa wir¢ ne tiin ciewe.

Kiteni wi nyeni kpaa daliga pii ge né sa?a ni ge, ni€ waa ne lu?o kori ge kdld> mé we.
Pénge sinbinimataanni g¢, wi yaa n€ wi tuu ni we pe y& fa?a né k& ka?a mé. Laala ni
yaa ng we, wi si yeli baa tiibe kpi?ile du?otorika?a mé. Ki sit liilige.

Séni wi- ke we a wi Kiteni ye we: «Te sa?a baara kiiu dé mart muo coni wéli we. Ba wi
nyeni n& stion pilige ni gé kiré ng wil ne nni ne tiin. A wi kéni cii maa wi tie Kipedeni
yaa n€ we wi bé muo sa’a.»

Kufongo wi ké lakoli mé. Pe coni wi ndni ne tiin. Kiteni k€ ne séni puro né Kipari né
Nafaan y¢é ni. Pe marijeliye siin lie n& yi kpi?ile piile siin, n€ jo ndr5 di. N& baridaan
weye siin caan né pe singe.

Kiteni kéni k& baa wi coni wéli we a ki ye wi y&. N& séni wi nyaa wi 1dni ne tiin nig
niimo gbénge, sisuonrd ni ne kdri wi n&.

Kiteni sinyeni ki cén sisuonrd til nyuo, ti bé gb& yaama waa sien ng we, a wi téni ne ti
cira Iebaana ni.

Kicaa wit baa nyiwe, wi burudo ti mieni n1?o, wi so né wii féri, fetu?o ki mieni mérige.
A Kiteni ti mieni kurugo né wi coni gbéli wé né buruciilide le wi ng.

Kicaa céri ti pe wi ng, wii ce gbé y& be tan?a?.



A Kiteni yere ti mieni jige né yaji?i ni. Ki puu a wi gbni jo yere jige dé wi ne fire yige
de jadigi n1 we né kamibiige ni. Pénge gé tii gbé jaa be yige né kamibiige ni?. Fire tii
lu?o né tori nie¢ nimo. Kiteni wi yere jige de né ceri sa?a taanni ge.

Kiteni peni jo wire bé suro ken Kicaa mé we, a wi cii, n€ ko ne lu?o gbun ge sturi, a wi
lu?o cenyene nii ken wi mé wi n€ ni mieni gbuo.

Céri ti pe Kicaa ng we, a wi filige, a nyuo ki wa?a wi né. A Kiteni lu?o kiu ne wi gbéli a
céri ti nyigi wi n€ a wi ndni.

Kiteni ‘wi yaa madege koli gé né ki stiu n& su?o.

Piile piye ne puro ne ti?e baa kpan?a ng ge. Ba Kiteni wi furo we, a wi ként ndni ne
kponi wi coni taanni we. Kicaa kéni y& ne nyeni, a Kiteni y&.

Ba lie yi Kicaa yaa we, a wi tubu, n€ so né wo yasinere ti mieni ne.

Ba Kiteni ki nyaa Kicaa ye yaawa we, wil ki cén gaa wire bé kpi?ile ge?. Wi tuu né wi
yaa ni we piye fie kdn du?otorika?a mé gé né pen?. A wi Nafaan tun né jo, wi- sa
Kipedeni yaa yeri we, wi- pa peli coni wéli we.

Kire 1&le ni l¢, a Kiteni fali né fire kurugo dé né 1a%a yasinege n& ge né burudo taa le puo
ne we, né cécuuro taa le wi ng, féninege. N& wi ki sdnmigo ye, né jige né yaji?i ni. Ba
Kipedeni yaa wi we baa we, a wi pine né pen né Nafaan ni, be pa wi kadonwo sa?a we.
Kiteni wi Kipedeni ye we, Kicaa céri til ne pegi wi ng, a mi gbéni jadigi nii le wi ng, wi
né laaferi waa de né le wi ni, ti naa nimo. Wi si we caa be i, ni€ nyeni lu?o ng ge, mii
ki cén gaa m’bé kpi?ile ge?. Yaa we bile?. Mi coni wi si ne yaa kpu?2.

A Kipedeni jo cégboli naa ni tori 1&¢ Mietire wi nyeni laaferi wori juu dé weli mé. A
muo fir¢ nyaa deé lu?o mmé ge, laafere di.

Micetire wi weli ye di piyirigele laaferi tii nyuo. Lu?o gaa gi puo céri ni de ,a wi ki waa

né yige a ki klio ge, wi n€ kuu A muo ne caa be wi gberi we muo yeli beri lu?o kan?a wi



mé wiré gbun sturi.gii wi waa né yige gé ki bé ki lerigs lie gé. A sien wi so I2le o 12le
ma laaferitiibelu?o cenyeni ken wi mé wi gbuo.

Laaferi ti bé gbe piile kptu bele

Solo 6 solo we laaferitiibelu?o cenyene ken wi mé wi gbuo.

A Kiteni jo gaa we bé kpi?ile di laaferi ti si yéri we?.

A Kipedeni jo weli mietire wi laaferitiibe kpi?ilegenne tie 1& weli n&.

A Kiteni jo meni pe ci laaferitiibe kpi?ile b&?

A Kipedeni jo 4 muo jo laaferitiibe kpi?ile bé ma Yasu?ogd né sikari le

lu?9 ni, né lemuruyirile. Ki lu?o gaa ki n€ laaferi yérige de.

A Kiteni fali ne séni sikari né yasu?og5 né lemuru caa we né pen, né

séni laciilige kaa kau ka5 ni né pen.

A Kipedeni jo we kiZ jige ye, we liitiri bandoli nyi we lu?s ni, we ki sui?u

we le tasaa waa ni we sikarinyigele kataanri le ki ni, we yasu?ogd

dénbile nyéni kiri we le baa bé lemuruyirile ceri 1¢ bé ni kayebigé

nigbe yubu le baa lu?o n1 ge, we ki sdnmigo we piri.

A Kiteni jo lu?9 gaa kiré yakuo ki bé gb# laaferi yérige dé 16? Ki bé

puu mud ki sdnmigo né kpi?ile. Ti we puo ya”?a we baa wire ndni, a wi

kéni nyé wi bé ciile

A Kipedeni jo e?e wiye yeli bé ki ya?a kiré magi,lu?s kii ne kitu ne waa wi céri n
de,lu?o ki mieni bé kiio wi ni. A ki si kiio piio ni weé wi bé kiu. Ba gbin?¢ ki ci yiri gé je
nya?a ki ne wa”a, a kasa?a kéni baan ki ne fun. Weli ye bé nya?a tiele ge wi,

lu?o yeli be puu weli céri ni de. Faga de fi?e, we lu?o gaa ken ge wi mé ki bé wi pu”o.
A Nafaan wi coni lie wé n& pari a Kipedeni n¢ Kiteni fali ne lu?2 kan?a gé wi mé c2 c&

dénne ni, Nie wi ye lu?o gaa gbuo gé m’baa blru suo muo ken. Wi ne kaa céri gbuo. A



céri waa si?ere pe ne jo kaa céri gbuo ma bonbon suo we. Wi ne kaa céri gbua.Pe ne jo
kaa gbuo cigi ba m’bé muo gbd. Wi ne kaa gbuo cigi.

Pe 1lu?o ken ge¢ wi mé a wi gbuo funyige ng. N k@io nie puro né wi ni, né 1@, né¢ nyeni ba
goli tiele n& wali ba putin tiele,n? taa a wi peni tasaapile nyeni gbuo 1& né ni kiio.A
Kiteni koli né séni wi singe.

Cérisi”ere a pe koli ne firé nigo suu baa sa?a ni g&. Puo wi koli n& so wi. A Kiteni wi lie
né wi gbéli né burudd taa le wi ng. A wi fali ne nyeni & wi jud wi wi lie n& wi fiele.

Ba Kipedeni yaa wi kéni pen we a pe ki juu wi mé kenmé bii ng peli laaferitiibe ken be
peli coni mé we.

A Kipedeni yaa wi jo ki mi déni, 12le nii ni mi cé k& Du?otorika?a mé g& baa mi puo wi
jérile kpto 1€ a du?otorinaguo wi séni sikari né yasu?olu?3 gaa ki kpi?ilegenne tie 1&
weli ng. Kipedeni mieni we, pe Mictire wi ti juu pe mé né jo lu?o gaa ge laaferetiibe bi.
A laafere ye piio ng we a wi so 12le o 12le ma lu?o gaa ki cenyene ken wi mé wi gbuo.
Kipedeni yaa wi jo ki yeli we yaliire céri ken wi mé wi lii du?o céri ti bé liri wi ne. Mbé
ba?a su?o wi ken, yeri wi ci?ile wire lii c& cé kire ki pari.

A Kiteni ko ne kaala ba wi tuu né wi yaa piye fie pen bele?. Kiré né ki mieni a wi su?o a
pe lii né wi conina ni béle, né pe singe. A Kipedeni jo mbé sion na?a né mus ni, ba muo
yaa wi we bile we? bé muo sa?a weri lu?o kan?a g¢ muo coni mé we.

A Kiteni n¢ Kipedeni pe piio weli wé kpienduuma. pe ko wi taani ne laaferitiibe kan?a
be wi mé, né Kipedeni yaa ba?a ni we.

Ba nyige ki péni lie ge, a ndnimo Kiteni taa we, wi ne ki songi mii gbé Kicaa ya?a we
wi kuu ba gbin?& nya?a tiele nie y¢ ne lu?o kaa ken wi mé wi ne gbuo.

Ba Kicaa céri ti kéni kiin n& nyigi we, a wi ndni.

Ceri ga puu a pe tunmo 10”?u baa kpan?a n€ ge,Aba n& yaa pe né beli ne pen. Ba pe furo

ne tori we a pe noni.



Ki kpienduu sinbinimataani be¢, Kipari né Nafaan pe y¢ pélile bele.Ye yé kpienme pi
tuu,

Kipedeni pe béga ké bé muo ya?a lakoli mé we. A Kipedeni yiri ne f¢ ne waa pe kpaa
mé ge baa gbéli.

A yaa né Abaa pe séni Kicaa wéli wé ne wi nyaa wi 5ni ne tiin,wil so?. A pe wi kpii ne
ya?a baa wi nni.

?¢ehe yaa Mban?a g¢ Kicaa wi puu yaawa kpu?3 die,laaferi ti puu wi n€. Kipedeni peni
mi sa?a a we laaferitiibelu?o kpi?ile ne ken wi mé, Kir¢ wi gbuo né stion, a we ba?a céri
ken wi mé a wi gbuo.

Yaa gaa ne yeli ye kéni mogo baa mme ge? Ki ce keni sanviige waari mi ng.

A Kipedeni yaa wi jo Weli téni ne mogo baa du?otorika?a ni gé séni du?otorinaguo wi
pa mi weli we a cengé ki ko a weli takisii lie ba koligo kit ci?ogo gé kir¢ ng mabiile ni
puu ne f€ yerire. Ba we si?ere baa céri we a mabiile ni sakoli waa furu,a mabiile fefoli
wi waa yige ne le baa. We nne jo si?ere we a waa furu, a we mieni yiri ne tari ne baan
kiré n€ muo ki nyaa a we peni jiin nyige ne.

Ba Kipedeni séni lakolipiile nyaa bele a pe jiin ne ko lakolisa”a n1 ge, a wi Mictire
naari we ne jo pilige ni ge, mi nyeni mi kadonwo Kiteni sa?a we a we wi coni gberi we.
Laaferi ti puu wi ng fao sipiire a we laaferitiibe kpi?ile né ken wi mé né stion. Pénge
sinmbinimataani g¢ kaa yiri ki n1. Ba mi kéni peni ndni kpiénduume mé be kire ne mi y
né lakolipiile nyaa bele a pe k& né mi ya?a.

A Mietire wi jo ki mi déni, ki ie lakolipiile n& béle kenme bii ng laaferi tii dé né ti
gberigenne ni le.

Laaferi ti n€ puu lu?o.

Céri ti ne filige.

Nyapigele ke n€ ni de nyi”ene.



Puo wi céri ti n€ pe wi ne.

Ye laaferitiibelu?o kpi?ile ge.

A wi so 1&le 0 1¢le Ye lakuucenyeni ken wi mé.

Yeri ki kan?a wi mé cé cé sauri.

Yéri ba?a kan?a wi mé.

A Kipedeni jo: «Weli nyeni laaferitiibelu?s kpi?ile g&, kenme bii ng Mietire wi ki tie
weli ng we.

Weli ki ken wi mé wi gbuo c¢ ce sturi.

A wi so 12le 6 12le ni, weli né lakuucenyeni ken wi mé.

Weli mieni nyeni ba?a ken wi mé a wi gbuo.

Léle 6 lele wi so n& wii féri weli ne wi gbéli.

nie weli ki jige y¢ né yaji?i ni».

Mietire wi jo du”toricuo waa bé pen na?a lakoliti?e ni g¢ ceny# nyaa ni y¢, m’bé pa
Kiteni né wi nagori Kipedeni né wi coni Kicaa kele juu gele wi mé.

Ki kpienduu sinbinimataani ge¢ a du”atoricud wi pen baa lakoliti?e n1 ge.

né peni yugo sé Kicaa wi ye? mi ne caa baa nyaa wi n&.

Du?atoricuo wi séni Kicaa nyaa we cenvinyiene ng sisuonro si puu ne kari wi ng, wil
furowo lie yi yigi.

wi sénl wi nyaa wi puro ne ti?e né kiteni ni.

A Du?storicus wi Kicaa weli wé n ki nyaa kaa yiri wi laaferi ni dé.

a wi Kiteni sieri we né jo, muo tdni n& muo coni gberi we, ale ki ceni puu mi we, kii si
tori gaa ne ge.

A Du?storicus wi sienre ti Kiteni yaa déni we.

A Du?atoricuo wi jo: muo yeli beri muo pori naa sieri we.



wi nyeni wi coni suo we kiu mé we a wii cé laaferitiibelu?o gaa ken gé wi mé we, wi
lu?o ki mieni ci ko céri ni de.séni yeli ¢ nd baa né wi ni du?storika?a ng g¢ weli si ¢i ni
jaa.be wi gberi wi suo.

Yeri laaferitiibelu?o kan?a gé& wi mé wir¢ gbun sturi.

Ye laaferitiibelu?o kaa kpi?ile pénge ge.Yeri ba”?a kan?a wi mé, a ye jo yaliire ken wi
mé ye ti mu?oro. M’ban?a m’bé pa wi weli.

Pilige gaa ni ge Kiteni né wi wuulo ni bele a pe mieni sdmigo né ndni.Yaa wi y& né
laaferitiibelu?o ken Kicaa mé we a wi gbuo pilige ni ge né taa toliyo siin. Wi mieni cé so
a wi wi tuuni né burudo taa le wi ng.

Kaa yiri laaferi n1 de.

Ki kpienduu ge a Kipedeni peni Kicaa sieri weé né wi nyaa pengé pari a ki wi déni
Du?atoricuo mieni wi peni Kipedeni ye muo kele ke mi déni a muo kéni lie muo bé ko

du?atoricuo beri sienne pali gberi



A laafere ye pus ne we, ma daa singi de ma taa.

Ki& sdmigo y¢ ma jige né yaji?i ni.

Ma yasu?og? né sikari lu?o kpi?ile ge.

Laciilige kaa nyeni liitiri nigbe.

Ma ki su?u ma Ie tasaa ni.

Ma sikari nyigele kataanri le ki ni.

Ma yasu?5 miige démbiige nyéni nigbe le baa.
Ma ki piri ma nya?ami lu?o ni ge.

Mart ki kan?a wi mé wir€ gbun cé cé

laaferi ti séli 18le ni 1¢.

Ale wi cenni ki tiubu,

mart ki kan?a wi mé.

Solo o solo ma vieri nyéni ken wi mé wi gbuo.
Mari1 ba”a kan”a wi mé wire gbun.

Mar1 wi yakaara mu?oro dé mari wi kan?a.

A ki y& wil ne nari ne tiin ma kaa fari wi norigenne ng 1¢.
Yere daa ni wi so né I we, ma ti sdhmigo ma jige.
Ma puo gbeli we wi puu ciiliwe sturi.

(Mienugo Dilie wori di)



